
Årsmelding for 2021 frå skriftstyret  

Skriftstyret i 2021 var som året før Petter Inge Bergheim, Einar Baltzersen og Martinus Løvik 

(redaktør). Tove Eikrem ga stor hjelp med korrekturlesinga og anna. 

Skriftstyret starta arbeidet kort tid etter årsmøtet. Mykje vart ordna per e-post. Vi hadde berre 

tre fysiske møte på grunn av coronapandemien, medrekna eit nær heildags samla 

korrekturlesingsmøte av heile manuskriptet etter at det var sett opp i bokformat av Helene 

Henriksen. Sluttkorretur vart gjort via Dropbox og e-post, og på kontoret i Vestnesavisa.  

Manuskripttilgangen var også i 2021 god, både med omsyn til artiklar skriftstyret hadde 

oppmoda folk om å skrive, og artiklar forfattarane sjølve hadde teke initiativ til. Årsskriftet 

var som i 2020 på 232 sider, og hadde 23 artiklar og om lag 160 bilete. Skriftstyret produserte 

sjølve sju av dei artiklane som kom med i boka. Det var 17 nolevande forfattarar, og åtte 

kvinner og ti menn hadde skrive artiklane. Stoff som svara til om lag 65 boksider måtte av 

plassomsyn ligge over til neste år. Framsidebiletet med utsyn over Tresfjord var teke av Einar 

Baltzersen. Alt arbeid vart gjort på dugnadsbasis. Opplaget for årsskriftet var 700, det same 

som i 2020. 

Artiklane hadde også i 2021 god geografisk fordeling, med unntak av ‘fløyene’ – Fiksdal, 

Rekdal og Vike. Det meste av stoffet var frå første del av 1900-talet, med eit par artiklar om 

eldre tider. Skriftstyret ser det slik at Årsskriftet både skal vere ‘arkiv’ og ta vare på 

kunnskap, og vere interessant lesnad og stimulere interessa for lokalhistoria i kommunen vår.   

Samarbeidet med VestnesAvisa om produksjon og trykking fungerte godt. Helene Henriksen 

vart leigd inn for å produsere boka, og gjorde ein framifrå jobb også i år. Tidleg kontroll av 

teknisk kvalitet på biletmaterialet og ‘prekorrektur’ av utvalde artikkel- og bilettekstar bidrog 

som i fjor til rask sluttredigering. Boka var ferdig til å bli sendt til trykkeriet 13. oktober.  

På presentasjonen av Årsskrift 2021 på Vestnes bibliotek tysdag 16. november ga redaktøren 

eit oversyn over artiklane i boka, og Helge Bjerkevoll, Einar Baltzersen, Kaare Lervik og 

Dagfinn Wiik ga korte presentasjonar av artiklane sine. Britt Elise Skram hadde musikalsk 

innslag, med mellom anna musikkstykke omtala i Bjørn Austigard sin artikkel om 

Langfallbordet. Det var boksal og utlevering av årets årsskrift til dei medlemmane og 

forfattarane som var til stades. Per Bjørn Ellingseter sto for organiseringa av 

bokpakkingsmøtet i Vestnes bibliotek, og bøkene til medlemmane i kommunen vart som 

vanleg leverte ut på dugnadsbasis. Det vart heller ikkje i år halde lokalhistorisk 

presentasjonsmøte på Romsdalsmuseet. 

Boka fekk mykje god omtale i avisene. I tillegg til Notabene bokhandel på Helland vart boka 

også dette året selt på lokalbutikken i Fiksdal (Joker Fiksdal), men av praktiske grunnar ikkje 

i Tresfjord. 

Lokalhistoria har stor verdi for å bygge ein god og tydeleg identitet for Vestnes kommune. 

Med den gode tilgangen på stoff som bør bli teke vare på, og den gode mottakinga frå pressa 

og folket i kommunen, rår skriftstyret til at Sogelaget gjev ut eit Årsskrift også i 2022. 

Martinus Løvik, redaktør                        Einar Baltzersen                      Petter Inge Bergheim                               


